
Visoki predstavnik se sastao
sa gosp. Orucevicem i gosp.
Tomicem
Visoki  predstavnik  Wolfgang  Petritsch  se  danas  sastao  sa
gradonacelnikom  Mostara,  gospodinom  Safetom  Orucevicem  i
njegovim zamjenikom, gospodinom Nevenom Tomicem i tom prilikom
su razgovarali o tome kako Ured Visokog predstavnika moze
dalje pomoci u buducem poboljsanju situacije u Mostaru.

Visoki predstavnik je osnovao posebnu radnu grupu za Mostar
koju sacinjava osoblje OHR-a koje ce tijesno saradjivati sa
gradskom upravom Mostara u cilju pruzanja podrske njihovim
naporima  na  stvaranju  financijski  odrzive  zajednice  u  tom
gradu.

Na osnovu plana aktivnosti koji su gradonacelnik Orucevic i
dogradonacelnik Tomic prezentirali tokom razgovora sa Visokim
predstavnikom,  dogovoreno  je  da  ce  radna  grupa,  izmedju
ostalog, razmotriti nacin na koji se prijelazni statut Mostara
moze  uskladiti  sa  postojecim  zakonskim  propisima  na  svim
nivoima. Visoki predstavnik je ponudio svoju dalju politicku i
prakticnu podrsku naporima gradonacelnika i dogradonacelnika
ulozenim na prikupljanju prihoda unutar Mostara, ukljucujuci
nadoknade koje im trebaju uplatiti i Elektriprivreda BiH i
Elektroprivreda Herceg-Bosne.

Visoki predstavnik je veoma zadovoljan jasnim opredjeljenjem
gradonacelnika Orucevica i dogradonacelnika Tomica da rade za
dobrobit  gradjana  Mostara,  bez  obzira  na  njihovu  etnicku
pripadnost. Visoki predstavnik smatra da je njihova efikasna
saradnja model ne samo za ostale gradove, nego i za Federaciju
i BiH u cjelini. Visoki predstavnik daje svoju snaznu podrsku
konkretnim naporima koje gradonacelnik i dogradonacelnik ulazu
u  cilju  ponovnog  stvaranja  dinamicne,  tolerantne  i

multietnicke  atmosfere  po  kojoj  je  Mostar  bio  poznat.


